
Ներածություն 

                                         Կրթությունը պետք է մարդկանց խորը և քննադատական  

                                         մտածողություն սովորեցնի, խելամտություն և վառ  

                                        արտահայտված բնութագիր.սա է իրական կրթության նպատակը: 

Մարտին Լյութեր Քինգ  

 

Հետազոտական աշխատանքում ուսումնասիրվում են քննադատական մտածողության 

զարգացման ու ներդրման հիմնախնդիրը, մասնավորապես՝ պատմության 

դասավանդման գործընթացում:  

Ակնհայտ է , որ այսօր սովորողների քննական մտածողության զարգացումը ընկած է 

ուսումնական պրոցեսի  առանցքում: Ուստի սույն աշխատանքի նպատակն է 

անդրադարձ կատարել քննական մտածողությանը`  

● հասկանալ ի՞նչ է քննադատական մտածողությունը,  

● ա) դիտարկել և ուսումնասիրել թե ի՞նչպես նպաստել սովորողների քննադատական 

մտածողության զարգացմանը պատմության դասին,  

   բ)ի՞նչ գործնական մեթոդներով հասնել քննադատական մտածողության 

զարգացմանը,  

●ի՞նչպես է նպաստում քննադատական մտածողությունը արժեքային համակարգի 

ձևավորմանը,  

● հասկանալ թե ի՞նչ կարևոր խնդիրներ է լուծում քննադատական մտածողությունը 

պատմության դասին : Ինչպես նաև վեր հանել  մտածողության զարգացումը  

հատկանշող կոմպետենցիաները` համապատասխան բնութագրիչներով,  առաջարկել 

միջոցներ սովորողների՝ պատճառահետևանքային կապերը վերլուծելու, փաստերն ու 

երևույթները գնահատելու հմտության զարգացման համար, որոնք ինքնին 

քննադատական և պատմական մտածողության մաս են կազմում:  

Անհատի իմացական ընկալումը վերափոխելու ամենաարդյունավետ մեթոդներից մեկը 

ինքնուրույն, քննադատական մտածողության զարգացումն է: Ոլորտի մի շարք 

գիտնականներ նշում են, որ ճիշտ կազմակերպված կրթությունը  կարող է զարգացնել 

սովորողների  քննադատական մտածողությունը: Համապատասխանաբար մշակված 

կրթական ծրագիրն ունի հնարավորություն ազդելու սովորողի  ընդունակությունների 

զարգացման վրա, և հետևաբար զինելու նրան հմտություններով և խորացնելու նրա 

գիտելիքները 1: 

Մասնագիտական փորձի և դիտարկումների արդյունքում համոզվել ենք, որ այսօր 

սովորողների քննական մտածողության ձևավորման ու զարգացման հիմնախնդիրն 

առերեսվում է բազմաթիվ արգելքների ու դժվարությունների: Անհրաժեշտ է վերանայել 

և լրամշակել դասավանդման մեթոդական գործիքակազմը և ուսուցման գործընթացում 

կիրառել ժամանակակից մեթոդներ, մոտեցումներ, թեմաներ, լեզվանյութ, խնդրի 

լուծման առաջադրանքներ, որոնք նպատակաուղղված են սովորողների քննական 

մտածողության զարգացմանը, այն է` փորձել գտնել առաջադրված հարցին վերաբերող 

արդյունավետ լուծումներ, համագործակցել հասակակիցների հետ, լինել հանդուրժող, 

կարողանալ լսել ուրիշներին, ներկայացնել սեփական տեսակետը, ինչպես նաև, 

հիմնվելով տարբեր աղբյուրներից քաղած փաստերի ու փաստարկների 

վերլուծության/համադրության վրա` առաջադրված խնդրի լուծման ճիշտ ընտրություն 

կատարել կամ նոր, այլընտրանքային լուծումներ փնտրել 2։  

Թեման բավականին արդի է , քանի որ ժամանակակից աշխարհում ինֆորմացիայի 

արագ ներհոսքի պայմաններում կարևորագույն խնդիր է դառնում ոչ միայն 

իֆորմացիային տիրապետելը, այլև արժևորելը և համապատասխան իրավիճակներում 

կիրառելը: Այս խնդիրը առկա է հասարակական կյանքի գրեթե բոլոր 

բնագավառներում, երբ մարդիկ, առանց երևույթների պատճառների մեջ խորամուխ 

լինելու, չհիմնավորված եզրակացություններ են անում, տալիս են միակողմանի 

գնահատականներ, առանց վերլուծելու կրկնում են այլոց տեսակետներն ու 

                                                             
1 Քննադատակն մտածողություն ձևավորող կրթությունը որպես կանխակալ մտածողության 
արդյունքում ծագած հակասությունների կարգավորման գրավական, Արևիկ Անափիոսյան , էջ 5: 
http://www.osf.am/wp-content/uploads/2017/10/ , 14․08․2022թ։  
2 Ա. Պապոյան, Ս. Ասատրյան, , Աշակերտների քննական մտախողության զարգացումը անգլերենի 

ուսուցման գործընթացում, Բանբեր Վ.Բրյուսովի անվան պետական համալսարանի, Երևան 2020թ, 
էջ 65-66: 

http://www.osf.am/wp-content/uploads/2017/10/

կարծիքները: Մեր խնդիրն է սովորեցնել առարկայորեն մտածել և առարկայի միջոցով 

ձևավորել քննադատական մտածողության որոշակի փոխանցելի հմտություններ: 

Ներկայացված խնդիրը հատկապես կարևոր է պատմության դասվանդման դժվարին 

ճանապարհին: 

 Պատմության դասավանդման ավանդական մոդելը հիմնված է գերազանցապես 

գիտելիքի միակ աղբյուրի՝ դասագրքի բովանդակության սերտման և վերարտադրման 

վրա։ Դասագիրքը ստվերում է պատմական գիտելիքի ստեղծման ընթացքը, թաքցնում 

պատմագետի «լաբորատորիան»՝ օգտագործած սկզբնաղբյուրներն ու գիտական 

հետազոտությունները (առաջնային և երկրորդային սկզբնաղբյուրներ), նույն 

իրադարձության տարբեր, հաճախ հակադիր մեկնաբանությունները, 

պատմագիտական դիսկուրսը և այլն։ Արդյունքում` պատմությունը սովորողին 

ներկայանում է որպես ավարտուն ճշմարտություն, որը հարցարկման ենթակա չէ։ 

Դասավանդման ավանդական մոդելի պարագայում ուսուցչի գործառույթը գիտելիք 

փոխանցելն է, հաղորդելը իսկ սովորողի դերակատարությունը կրավորական է և 

հանգում է տեղեկույթի ոչ քննադատական յուրացմանը։ Արդյունքում, սովորողները 

լքում են դպրոցը՝ այդպես էլ պատկերացում չունենալով, թե ինչ է պատմությունը․ 

«Փոխանակ վերաբերվելու պատմությանն իբրև բազմահեռանկարության և 

տարահեռանկարության վրա հիմնված առարկայի՝ սովորողը սերտում է, որ գոյություն 

ունի միայն մեկ պատմական «ճշմարտություն»։ Փոխանակ հասկանալու, որ 

պատմությունը «կատաղի բանավեճ է՝ հիմնված վկայությունների և բանականության 

վրա» ՝ սովորողը սերտում է պատմություն, որը զուրկ է հակասություններից և 

տարակարծություններից 3։ 

Մեր երկրի համար այս խիստ կարևոր ու դժվարին ժամանակներում անչափ կարևոր է 

սովորողների մեջ հայրենասիրություն ու սեփական երկրի պատմությունն ու անցած 

                                                             
3 Լիլիթ Մինասյան , Աղբյուրների օգտագործումը պատմության դասին որպես սովորողների 

պատմական և քննադատական մտածողության զարգացման միջոց: Պատմություն և մշակույթ 
հայագիտական հանդես, ԵՊՀ  հրատարակչություն, Երևան 2021թ., էջ 219-220: 

ճանապարհը ճիշտ ու արժանվույն գնահատելու կարողություն սերմանելը: Ուստի 

միայն ինֆորմացիա կրողից զատ դրանք վերլուծող ու դասեր սերտող սովորղներ 

ունենալու համար անհրաժեշտ հմտություններ ու մի քանի գործնական միջոցների ենք 

անդրադարձել սույն աշխատանքում: 

Հետազոտական աշխատանքը սկսվում է քննադատական մտածողություն 

հասկացության բացատրությունից, այնուհետև բաժիններով անդրադարձ է 

կատարվում դրանից բխող առաջադրված պրոբլեմային հարցերին ու առաջարկվում 

լուծման օրինակներ: Աշխատանքում օգտագործվել են մի շարք ուսումնասիրողների 

հոդվածներ, գրքեր, ինչպես նաև բերված  են սեփական փորձից օրինակներ ու 

եզրակացություններ:  

Ի՞նչ է քննադատական մտածողությունը 

«Քննադատական մտածողությունն» այսօր մոդայիկ բառակապակցություն է: Սակայն 

թե ի՛նչ է այն նշանակում, որտե՛ղ է սկսվում և որտե՛ղ վերջանում, այս հարցերի շուրջ 

համաձայնություն չկա:  

Քննադատական մտածողությունը  կամ քննադատական դատողությունը  փաստերը 

օբյեկտիվորեն վերլուծելու և արտացոլելու կարողությունն է ՝ ճշգրիտ դատողություն 

կամ կարծիք ստեղծելու համար: Չնայած տերմինի տարբեր սահմանումներ կան, դրանք 

բոլորը ներառում են իրականության քննությունը ռացիոնալ ձևով՝ որպես 

քննադատական մտածողության կարողության հիմնարար բաղադրիչ: Քննադատական 

դատողություններ կազմելու ունակությունը բերում է բազմաթիվ օգուտների, ինչպիսիք 

են խնդիրները համակարգված լուծելը, գաղափարների տրամաբանական կապերը 

հասկանալը և իրականությունից ելնելով արժեքներ և համոզմունքներ ձեռք բերելը 4։  

Քննադատական մտածողության ամենավաղ դիտարկումները հանդիպում 

են Սոկրատեսի ուսմունքներում, որոնք արձանագրվել են  Պլատոնի կողմից։ Նա 

                                                             
4 Քննադատական մտածողության իմաստը, https://hy.warbletoncouncil.org/pensamiento-critico-2206, 
10․08․2022թ․։  

https://hy.wikipedia.org/wiki/%D5%8D%D5%B8%D5%AF%D6%80%D5%A1%D5%BF%D5%A5%D5%BD
https://hy.wikipedia.org/wiki/%D5%8A%D5%AC%D5%A1%D5%BF%D5%B8%D5%B6
https://hy.warbletoncouncil.org/pensamiento-critico-2206

կարևորում էր խորը հարցադրումների կատարումը, որոնք հետազոտողը պետք է 

իրականացնի՝ նախքան վերջնական եզրահանգումները։  

Քննադատական մտածողությունը մտածողության այն տեսակն է, երբ մարդը 

հարցականի տակ է դնում ստացվող տեղեկույթի հավաստիությունը, սեփական 

հավատալիքներն ու համոզմունքները: 

Սոկրատեսը պնդում էր, որ անձը կարող է ունենալ բարձր դիրք, իշխանություն, բայց և 

ունենալ խորապես սխալ, ոչ ռացիոնալ մտածողություն։ Սոկրատեսը շեշտում էր 

ապացույցներ փնտրելու, հիմնավոր պատճառաբանություններ և ենթադրություններ 

կատարելու, հիմնական հասկացությունները վերլուծելու գործընթացի 

կարևորությունը։ 

Քննադատական մտածողության համար անհրաժեշտ են գնահատելու, 

մեկնաբանություն, վերլուծություն, հետևություններ և եզրահանգումներ կատարելու 

կարողություններ ու հմտություններ, դիտողականություն։ Այն կիրառում 

է տրամաբանությունը, ինչպես նաև հենվում է մետագիտելիքի և այնպիսի խորը 

ինտելեկտուալ ունակությունների վրա, ինչպիսիք են հստակությունը, 

ճշմարտացիությունը, արդարությունը, բովանդակությունը, լայն մտահորիզոնը5: 

Քննադատական մտածողության ամենալավ դրական հատկություններից մեկը   

հարցականի տակ դրված փաստերն ու երևույթներն են : Այս իմաստով այն կանգնած է 

որպես մարդկային մտքի էվոլյուցիայի, տեխնոլոգիական առաջընթացի և սոցիալական 

առաջընթացի հիմքում: Կասկածը զարգանում է այնքանով, որքանով այն ոչնչացնում է 

անօգուտ, ավելորդ կամ հնացած կառույցները և դրանց հիմքերի վրա կառուցում է նոր 

հարցերի նոր պատասխաններ: 

Քննադատական մտածողության բաղադրատարրերը համարվում են գլոբալ 

մտածողության բաղկացուցիչ և՝  

                                                             
5 Քննադատական մտածողողթյուն, https://wp-
hy.wikideck.com/%D5%94%D5%B6%D5%B6%D5%A1%D5%A4%D5%A1%D5%BF%D5%A1%D5%AF%

D5%A1%D5%B6%20%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%
A9%D5%B5%D5%B8%D6%82%D5%B6#cite_ref-Halpern_7-0 , 10․08․2022թ․։  

https://hy.wikipedia.org/wiki/%D5%84%D5%AB%D5%BF%D6%84
https://wp-hy.wikideck.com/%D5%8F%D6%80%D5%A1%D5%B4%D5%A1%D5%A2%D5%A1%D5%B6%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/w/index.php?title=%D5%84%D5%A5%D5%BF%D5%A1%D5%A3%D5%AB%D5%BF%D5%A5%D5%AC%D5%AB%D6%84&action=edit&redlink=1
https://wp-hy.wikideck.com/%D5%94%D5%B6%D5%B6%D5%A1%D5%A4%D5%A1%D5%BF%D5%A1%D5%AF%D5%A1%D5%B6%20%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%D5%B8%D6%82%D5%B6#cite_ref-Halpern_7-0
https://wp-hy.wikideck.com/%D5%94%D5%B6%D5%B6%D5%A1%D5%A4%D5%A1%D5%BF%D5%A1%D5%AF%D5%A1%D5%B6%20%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%D5%B8%D6%82%D5%B6#cite_ref-Halpern_7-0
https://wp-hy.wikideck.com/%D5%94%D5%B6%D5%B6%D5%A1%D5%A4%D5%A1%D5%BF%D5%A1%D5%AF%D5%A1%D5%B6%20%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%D5%B8%D6%82%D5%B6#cite_ref-Halpern_7-0
https://wp-hy.wikideck.com/%D5%94%D5%B6%D5%B6%D5%A1%D5%A4%D5%A1%D5%BF%D5%A1%D5%AF%D5%A1%D5%B6%20%D5%B4%D5%BF%D5%A1%D5%AE%D5%B8%D5%B2%D5%B8%D6%82%D5%A9%D5%B5%D5%B8%D6%82%D5%B6#cite_ref-Halpern_7-0

 կանխորոշում են ուսումնառության նպատակները, 

 հանգեցնում են կարծրատիպերի հաղթահարման,  

 նպաստում են աշխարհի ամբողջական ընկալմանը, 

 նպաստում են աշխարհի ճանաչմանը իր բոլոր կողմերով,  

ապահովում են անձի բաց լինելը այլընտրանքի նկատմամբ, զարգացնում են պրոբլեմի 

լուծման ալտերնատիվ ուղիները տեսնելու կարողությունը:6 

Քննադատական մտածողությանը նպաստում է նաև պատմական մտածողության 

զարգացմանը : Պատմական մտածողությունը աշխատում է վեց առանձին, բայց խիստ 

փոխկապակցված կոմպետենցիաներով: Անհրաժեշտ է սահմանել իրադարձության  

պատմական նշանակությունը, կարողանալ օգտագործել սկզբնաղբյուրներ, հետազոտել 

պատճառահետևանքային կապերը 7։ 

Ի՞նչպես նպաստել սովորողների քննադատական մտածողության 

զարգացմանը պատմության դասին:  Ի՞նչ գործնական մեթոդներով հասնել 

վերոնշյալ խնդրի լուծմանը 

Սովորողները հատկապես մեծ հետաքրքրություն են ցուցաբերում դասին, երբ 

քննության են  առնում տարատեսակ հարցեր, երևույթներ, խնդիրներ: Հետևաբար մենք՝ 

ուսուցիչներս պետք է ապահովենք  այնպիսի ուսուցողական միջավայր, որը հնարավոր 

կդարձնի հարցին լուծում գտնել տարբեր տեսանկյուններից: Այլ կերպ ասած` ուսուցիչը 

կամ պետք է նյութեր ապահովի, կամ սովորողներին նյութերի աղբյուրներ տրամադրի, 

որպեսզի նրանք ինքնուրույնաբար աշխատեն: Դրանք պետք է լինեն հարուստ, 

տարատեսակ, բազմաշերտ` հնարավորություն տալով տարբեր տեսանկյուններից 

քննել, դատողություններ անել: Այս կերպ սովորողները ձեռք կբերեն կարողություններ` 

                                                             
6 Խաչատուրյան Ռ.Ս, Աշակերտների քննադատական մտածողության զարգացումը պատմության 
դասավանդման ընթացքում,Գիտական տեղեկագիր , ՇՊՀ,2019թ. էջ 69: 
7 Historical thinking concepts, The historical tinking project, http://historicalthinking.ca/historical-thinking-
concepts , 15․08․2022թ։  

http://historicalthinking.ca/historical-thinking-concepts
http://historicalthinking.ca/historical-thinking-concepts

գնահատելու գաղափարները, փաստարկներն ու ընտրության հնարավորությունները, 

ինչպես նաև համադրել գաղափարներն ու տեղեկությունը :  

Սովորողների քննական մտածողությունը զարգացնելու տեսանկյունից պետք է նկատել 

մեկ այլ հանգամանք, որ  ուսուցիչը աշակերտներից   հետադարձ կապ ստանալիս 

պետք է կարևորի  ոչ թե ճիշտ պատասխանները, այլ` թե սովորողներն ինչպես են 

հասնում այս կամ այն հարցի պատասխանին կամ ճիշտ լուծմանը: 

 Որպես քննադատական մտածողության դրսևորումներ՝ մենք կարևորում ենք 

պատճառահետևանքային կապերի վերլուծության, փաստերն ու երևույթները 

գնահատելու կարողությունները: Վերջիններս համարվում են «պատմական 

մտածողության» հայեցակարգի կարևոր բաղկացուցիչներ: Հաջորդիվ փորձենք 

սեփական փորձի վրա հիմնված  դիտարկումներ կատարել , որոնք վերաբերվում են 

սովորողների քննական մտածողության ձևավորմանն ու զարգացմանը:  

Բազմակի աղբյուրների հետ աշխատանքը ձևավորում է հմտություններ, որոնք 

անհարժեշտ են, ինչպես նաև նպաստում են ինչպես պատմական մտածողության, 

այնպես էլ տեղեկատվության քննադատական վերլուծության, մեկնաբանման, 

գնահատման և դրանց հիման վրա որոշումների կայացման հմտությունների 

զարգացմանը։ 

Աշխատանք սկզբնաղբյուրով                                                                                                                                                         

Առաջին հերթին անհարժեշտ է աշակերտներին ուղղել կողմնորոշիչ հարցեր՝ որոնք 

կնպաստեն փաստաթղթի կամ սկզբնաղբյուրի ճիշտ մեկնաբանմանը: Օրինակ.  

‹‹Խիզախությա′մբ եղեք, եղե′ք նմանվողներ մեր նախահոր՝ քաջ 

Արամի որդիներին, որ միգուցե թե այդպիսով կարողանանք 

վերագտնել մեր հայրենիքն Արարատյան››:  

◦Ո՞ր ժամանակաշրջանին է վերաբերվում:                                                        

◦Ո՞րտեղից է արված մեջբերումը : 

◦Ո՞վ է հեղինակը:  

◦Արդյո՞ք ժամանակաշրջանը նպաստավոր էր նման խնդիրներ լուծելու համար:  

◦Ի՞նչ միջոցներ կառաջարկեիք տվյալ ժամանակաշրջանում Հայաստանի առջև 

ծառացած խնդիրներին լուծում տալու համար :  

◦Ո՞ր երկրների հետ կապեր կհաստատեիք վերոնշյալ խնդիրները լուծելու համար:   

Ուսումնական նյութի առավելություններն ու արդիականությունը, արդյունքը.  

● Կորոշեն սկզբնաղբյուրի տեսակը: 

● Կձևավորեն ինքնուրույն ու քննադատակն մտածողություն: 

●Կփորձեն հասկանալ , թե ինչ նպատակ է հետապնդում սկզբնաղբյուրը, վերլուծել 

ժամակաշրջանը, կարժևորեն ու կգնահատեն այդ համատեքսոտւմ Հայաստանի 

զբաղեցրած տեղն ու դերը, առաջ կքաշեն խնդրի լուծման սեփական տարբերակները:  

Զուգաշխատանք 1908 թ. ծաղրանկարի հետ 

 

●Ո՞ր տարածաշրջանում հակամարտությունների սրումն է պատկերված նկարում 

●Ո՞ր պետությունն է խորհրդանշում նկարի ձախ կողմում կանգնած անձը 

●Ի՞նչ լուծումներ կառաջարկեինք , եթե դուք զբաղեցնեինք այդ երկրների ղեկավար 

պաշտոնյաների ցանկը  

●Ինչպիսի պացիֆիստական գաղափարներ առաջ կքաշեիք, որպեսզի բացառեիք 

տարածաշրջանում պատերազմներն ու հակամարտությունները  

●Առաջարկեք խաղաղության հաստատման սեփական բանաձևեր:  

Ուսումնական նյութի արդյունքը.  

◦Կսովորեն վերլուծել ժամանակաշրջանը  

◦Կճանաչեն քաղաքական գործիչներին 

◦Կկարողանան ձևավորել սեփական տեսակետներ 

◦Կձևավորվի հանդուրժողականություն, կոնֆլիկտները խաղաղ ճանապարհով լուծելու 

մտայնություն: 

◦Ուսումնական նյութի քննադատակն վերլուծությունն ու մեկնաբանությունը կնպաստի 

սովորողների մոտ առաջնորդին բնորոշ որակների ձևավորմանը : 

Սոկրատյան մտածողություն (Socratic Thinking) 

 Սոկրատյան մտածողությունը քննական մտածողությունը զարգացնող 

վարժությունների շղթա է, որը սովորեցնում է արտահայտվել, կշռադատել, հիմնավորել 

սեփական կարծիքը : Սովորողներին առաջարկվում են նախապես պատրաստված 

հարցեր, որոնք ստիպում են մտորել այս կամ այն խնդրի շուրջ: Առաջադրանքը 

կատարելիս նրանք պետք է տարբերակեն փաստերը, տեղեկությունը, ինչպես նաև 

դատողություններ անեն, վերլուծեն գաղափարներն ու տեսակետները` գտնելու 

առաջադրված իրավիճակների համար լուծումներ: 

                       Արդի հիմնախնդիրները ժամանակակից աշխարհում  

Դասարանը բաժանում ենք 4-5 հոգանոց խմբերի , այնուհետև յուրաքանչյուր խմբի 

համար  առաջադրում  ենք արդի աշխարհին վերաբերվող որևէ հիմնախնդիր, օրինակ. 

●գլոբալ տաքացում,                                         

●թրաֆիկիգ                                                                               

●ցեղասպանություններ 

●էկոլոգիական աղետ, 

●համաճարակներ և այլն:  

Աշակերտներին հանձնարարվում են տարատեսակ օժդանդակ նյութեր  թեմաների 

վերաբերյալ:  Դրանց ուսումնասիրությունից հետո սովորողներին առաջադրվում են 

հարցեր ու առաջադրանքներ.  

●Բերել հիմնավոր գաղափարներ ու փաստարկներ , թե ինչո՞ւ են տվյալ հարցերն 

համարվում գլոբալ հիմնախնդիրներ: 

●Առաջարկել միջոցներ , թե ի՞նչպես հաղթահարել մարդկության դեմ ծառացած 

հիմնախնդիրները  

Ուսումնական նյութի արդյունքը. 

●Կսովորեն հետազոտել հանձնանարված խնդիրը  

●Կսովորեն քննադատել ու կատարել սեփական եզրահանգումներն ու առաջադրել   

սեփական լուծումները 

●Հաղորդակից կդառնան համամարդկային մի շարք գլոբալ հիմնախնդիրների 

 

                                                       Բանավեճ  

Սովորողների քննական մտածողության զարգացմանն է նպատակաուղղված 

դասարանական բանավեճը: Բանավեճն աշակերտների համար ամենաարդիական և 

աուտենտիկ հարթակն է` միմյանց ակտիվ ունկնդրելու, փաստարկներ մշակելու, 

տարբեր տեսանկյուներից որոշումներ կայացնելու և լուծումներ գտնելու: 

Սովորողներին տրվում են տարբեր դերեր, օրինակ` խոսնակ ժամանակը վերահսկող), 

դեմ և կողմ թիմեր, ինչպես նաև հանդիսատես` լսարան (արտահայտում է իր կողմ կամ 

դեմ լինելը): Սկսվում է բանավեճը, սովորողները բանավիճում են տրված թեմայի շուրջ: 

Օրինակ. 

                                  Գլոբալիզացիան և փոքր պետությունները  

Խոսնակի կողմից առաջադրվում են հարցեր.  

Խոսնակ – Ի՞նչպես է ազդում գլոբալիզացիան արդի աշխարհում փոքր 

պետությունների զարգացման վրա : 

Ի՞նչպես   կարող են գոյատևել փոքր պետությունները գլոբալիզացիայի 

հորձանուտում: 

Գլոբալիզացիայի արդյունքում  փոքր պետությունները ո՞ր բնագավառներում են 

շահում, և ո՞ր բնագավառներում՝ կորցնում:  

Թեմերն առաջարկում են իրենց տեսակետներն ու ապացացուցում դրանց 

ճշմարտացիությունը: Հանդիսատեսը ևս արտահայտում է իր կարծիքը՝ պաշտպանելով 



13 

 

թիմերից որևիցէ  մեկի տեսակետը: Աշխատանքը կարելի է ամփոփել Tաձև աղյուսակի 

միջոցով: 

Ուսումնական նյութի առավելություններն ու արդյունքը 

●Առաջ է քաշվում տարբեր տեսակետներ ու վարկածներ 

●Բանավեճի միջոցով տեսակետների բախման շնորհիվ հնարավորություն է ընձեռվում 

զարգացնել քննադատական ու վերլուծական միտք:  

                                Օպերայի վերլուծություն  

Սովորողների  համար դասարանում միացնում ենք Գեորգ Ֆրիդրիխ Հենդելի 

<<Հռադամիզդ>> օպերան : Կատարում ենք հարցադրումներ ու կողմնորոշիչ հարցեր 

ենք ուղղում : 

●Ո՞վ էր Հռադամիզդը:                                 

●Ո՞րն էր գլխավոր գաղափարը : 

●Կերպարները: 

Օպերայի ավարտին աշակերտներին 

առաջարկել լրացնել Օպերայի 

վերլուծության հարցաթերթիկ: 

Պատմական 

ժամանակաշրջան 

Կերպարներ Գաղափար Օպերայի 

հեղինակ 

Գործողություններ 

Ուսումնական նյութի առավելություններն ու արդյունքը  

◦Կապահովվի միջառարկայական կապը երաժշտության հետ :  

◦Կհասկանան , որ օպերայում արտահայտվում են հայրենասիրական ու քնարական 

կերպարներ, որոնց պայքարն օտարազգի բռնակալների դեմ էր ՝ հանուն ազգային 

ազատագրության , անկախության, հայոց պետականության հաստատման : 

◦Կձևավորվի ազգային արժեհամակարգ 

Ուսումնական նյութի արդյունքը  

◦Գաղափարի քննադատական վերլուծության ժամանակ կկարողանան առաջադրել 

ժամանակաշրջանի խնդիրներից բխող լուծումներ: 

 

Նկարի վերլուծություն 

Էկրանին  դնում ենք նկար՝ օրինակ Անտոն Վերների ‹‹Բեռլինի կոնգրես›› կտավը: 

Փորձում ենք ընդհանուր պատկերացում կազմել նկարի մասին , ապա նկարը 

բաժանում ենք հատվածների և դիտում ենք մանրամասները: Այնուհետև լսելով 

աշակերտների տեսակետները , բաժանում ենք A4 ֆորմատի թղթեր և առաջարկում ենք 

աշակերտներին լրացնել Նկարի վերլուծության աղյուսակը: 

Նկարում 

պատկերված 

մարդիկ 

Առարկաները Գործողությունները 
Պատմական 

հիմքը 
Գաղափարը 

     

Ուսումնական նյութի առավելությունները 

●Աշակերտները կճանաչեն  նկարչին , կմեկնաբանեն կերպարները , կապահովվի 

միջառարկայական կապը գրականության , կերպարվեստի ու համաշխարհային 

պատմության հետ: 

●Սովորողը ուշադրություն է դարձնում նկարի գեղարվեստական 

առանձնահատկությունների վրա: 

●Սովորողները կկիսվեն իրենց մոտ առաջացած զգացմունքներով ու հույզերով: 

Ուսումնական նյութի արդյունքը  

◦Հնարավորությն կտա վերլուծել պատմական ժամանակաշրջանը: 

◦Զարգացնել սեփական տեսակետը արտահայտելու կարողություն: 

◦Սովորողները կձևավորեն աշխարհայացք: 

Դերային խաղ 

Թեման ՝ Արշակունիների հաստատումը հայոց գահին:  

Թեման յուրացնելուց հետո ուսուցչի օգնությամբ սովորողները     բեմադրում են  

փոքրիկ   ներկայացում՝ <<Հռանդեայի պայմանագիրը>> թեմայով: Կատարվում է 

դերերի բաշխում- հեղինակ, Հայոց արքա-Տրդատ ,Հռոմեական զորավար-  Կորբուլոն, 

Պարթև արքա-ՎաղարշI: 

 

Ուսումնական նյութի արդյունքը 

◦ Զարգանում է սովորողների ստեղծագործական ու վերլուծական կարողունակությունը  

◦ Իրադարձություններին քննադատաբար մոտենալու կարողունակությունը  

◦ Նպաստում է իրադարձությունները տարբեր տեսանկյուններից դիտարկելու ու  

արժևորելու կարողությունը: 

                                             Խնդիր –առաջադրանք 

Աշակերտներին տրվում են խնդիր-առաջադրանքներ .Օրինակ ՝ 

Կիլիկիահայության կոտորածների շրջանում և դրանից հետո բազմաթիվ հայ և օտա-

րերկրյա գործիչներ, դիվանագետներ, մամուլի ներկայացուցիչներ այդ ոճրի կազմա-

կերպման մեջ մեղադրում են երիտթուրքերին: Վերջիններս իրենց մեղսակցությունը 

ժխտելու նպատակով իրենք են մեղավորներ փնտրում և դատապարտում նրանց: 

Հարց- Ըստ երիտթուրքերի՝ ովքե՞ր էին մեղադրվում կիլիկիահայության կոտորածների 

մեջ, և ի՞նչ փաստարկներ էին բերվում նրանց դեմ:8 

                                                             
8 Հայոց պատմություն,  https://history.editprint.am/%D5%AD%D5%B6%D5%A4%D5%AB%D6%80-

https://history.editprint.am/%D5%AD%D5%B6%D5%A4%D5%AB%D6%80-%D5%A1%D5%BC%D5%A1%D5%BB%D5%A1%D5%A4%D6%80%D5%A1%D5%B6%D6%84%D5%B6%D5%A5%D6%80-2/

Ուսումնական նյութի առավելությունները. 

●Սովորողները կձևավորեն քննադատական մտածողություն:  

●Կսովորեն ինքնուրույն մտքեր արտահայտել 

●Անհրաժեշտության դեպքում կօգտագործեն լրացուցիչ նյութեր ՝ խնդիր-

առաջադրանքին լուծում տալու նպատակով: 

 

Ուսումնական նյութերի օրինակներ 

Փորձենք մի քանի ուսումնական նյութերի օրինակով մեկնաբանել դրանց 

կարևորությունն ու արդիականությունը հայոց պատմության դասին: 

Ֆիլմի դիտում/վերլուծություն 

 

 

 

Ֆիլմի վերնագիրը- Դավիթ Բեկ   

Մինչև ֆիլմը դիտելը անհրաժեշտ է կատարել հարցադրումներ, օրինակ ՝  

                                                                                                                                                                                                         
%D5%A1%D5%BC%D5%A1%D5%BB%D5%A1%D5%A4%D6%80%D5%A1%D5%B6%D6%84%D5%B6
%D5%A5%D6%80-2/  

https://history.editprint.am/%D5%AD%D5%B6%D5%A4%D5%AB%D6%80-%D5%A1%D5%BC%D5%A1%D5%BB%D5%A1%D5%A4%D6%80%D5%A1%D5%B6%D6%84%D5%B6%D5%A5%D6%80-2/
https://history.editprint.am/%D5%AD%D5%B6%D5%A4%D5%AB%D6%80-%D5%A1%D5%BC%D5%A1%D5%BB%D5%A1%D5%A4%D6%80%D5%A1%D5%B6%D6%84%D5%B6%D5%A5%D6%80-2/

-Դատելով ֆիլմի վերնագրից ինչի՞ մասին է այն լինելու:  

Այնուհետև աշակերտներին տալ հուշում, մեջբերում կատարել, թվել 1 - 2 գաղափար ու 

կերպար: 

«Դավիթ Բեկ » ֆիլմում զորավարն ասում է «Ավելի լավ է չմեռնենք, իսկ եթե մեռնենք 

ամեն մեկս մեր հետ պետք է տանենք 5-6 թշնամի, ուրիշ ելք չկա>>: 

<<Ականջ չդնեք ցանցառամիտներին, որոնք կփորձեն ձեզ մոլորեցնել: Պինդ բռնեք 

Ռուսիայից՝ նա է լուսաբերաստղը մեր ազգի: Ժամը կհնչի և մենք կլինենք միասնաբար, 

մեջք  մեջքի տված և հային էլ չի կեղեքի դարավոր կսկիծը>>: 

 Ի վերջո, ֆիլմն այն մասին  այն մասին է , թե ինչպես էր Դավիթ Բեկը նվիրված իր 

ժողովրդին, մայր հողին և ինչպես էր ժողովուրդը նրան նվիրված:Թե ինչքան սեր և 

ուժկար նրանց միջև: 

Կերպար- Դավիթ Բեկ, Մխիթար Սպարապետ, Տեր Ավետիս, Սաթենիկ , Գոհար, 

Մովսես Աբեղա և այլոք:  

Ֆիլմի դիտումից հետո  

Ֆիլմի դիտումից հետո դարձյալ կատարել հարցադրումներ:  

Նշել ֆիլմի տեսակը-Գեղարվեստական խաղարկային ֆիլմ  

 Նշեք այն գաղափարները, կերպարները, որոնք դուք ակնկալում էիք տեսնել 

նախօրոք և իրականացան ֆիլմի դիտումից հետո: 

 Որն է ֆիլմի հիմնական գաղափարը: 

Նշեք, թե որքանով էր ֆիլմը հաջողակ իր հիմնական գաղափարն արտահայտող 

ձևերն ու միջոցներն օգտագործելիս: 

Ֆիլմը ավելի շատ ազդեց  Ձեր բանականության, թե՞ զգացմունքների վրա: Ի՞նչ 

զգացիք: 

Նշեք 1 - 2 բան, որը կարևոր է Հայաստանի համար: 

Ֆիլմի հեղինակին ի՞նչ հարցեր կուղղեիք: Հարցերը կարող են լինել ինչպես 

անհասկանալի բաների մասին, այնպես էլ կարող են արտահայտել Ձեր 

անհամաձայնությունը: 

Ինչ տվեց այս ֆիլմը, որը չէր կարող տալ գրավոր սկղբնաղբյուրը:9 

Ուսումնական նյութի առավելությունները 

●Աշակերտներին մոտեցնում է սեփական մշակույթին , /երեխաները դիտում են 

հայրենական արտադրության ֆիլմ, ճանաչում են մեծանուն հայ դերասաններին/: 

●Ձևավորում են պատմական մտածողություն, արտահայտում են իրենց դրական կամ 

բացասական կարծիքները ֆիլմի այս կամ այն դրվագի առնչությամբ: 

Կարողանում են ավելի պատկերավոր և լավ պահպանել հիշողության մեջ Դավիթ Բեկի 

ու Սոյւնիքի ազատագրական պայքարի հետ կապված տեղեկություններն ու փաստերը:  

●Կարևորում են թեմայի արդիականությունը, զուգահեռներ են անցկացնում մերօրյա 

իրականության հետ  ու պատմությունից դասեր քաղելու փորձ են ձեռք բերում:  

Ահա այսպիսի պարզ միջոցները, ի թիվս այլոց, եթե օգտագործվեն համակարգված ձևով 

կօգնեն ասելիքն ու տեքստը դարձնել լեգիտիմ ու վստահելի:10 

 

Ի՞նչպես է նպաստում քննադատական մտածողությունը արժեքային համակարգի 

ձևավորմանը 

                                                             
9 Ա. Ղուկասյան, Հանրակրթական դպրոցների պատմության ուսուցիչների մասնագիտական 

զարգացման ծրագիր և ուսումնական նյութեր , ‹‹Էդիթ պրինտ›› հրատարակչություն , Երևա 2019թ., 240 

էջ:  https://history.editprint.am/  

10 Քննադատական մտածողություն, Տեղական ժողովրդավարության դպրոց, էջ 9: 

https://history.editprint.am/

Քննադատական մտածողության ձևավորման շնորհիվ սովորողը կարողանում է 

փաստերը , երևույթները վերլուծել տարբեր տեսանկյուններից, կատարել համադրում, 

հանգել  եզրակացությունների : Այս բոլոր գործողությունները նպաստում են 

բազմակողմանի , լայնախոհ , մտածող , համամարդկային և ազգային արժեքները  

ճանաչող , արժևորող քաղաքացու ձևավորմանը: Ինչն էլ  իր հերթին կնպաստի 

հայրենասեր, մարդասեր , աջակցող  ու   կյանքի  մարտահրավերներին դիմակայող 

անհատի ձևավորմանը։ 

                      Եզրակացություն 

Այսպիսով, քննադատական մտածողության զարգացման ձևերը, մոտեցումներն ու 

մեթոդները բազմազան են: Ուսուցիչը դրանց միջև ընտրություն է կատարում՝ կախված 

երեխաների հետաքրքրությունից, դասընթացի բնույթից և նպատակից՝ հիշելով և 

կարևորելով այն փաստը, որ քննական մտածողության զարգացման 

անհրաժեշտությունը չի սահմանափակվում միայն ուսումնական գործընթացով: Այն 

էական դեր ու նշանակություն ունի անհատի ձևավորման, ինքնուրույն որոշումների 

կայացման գործում: 

Քննադատական մտածողության զարգացումը  նոր ու ժամանակակից  ուսումնական 

գործընթացի հիմնասյուններից մեկն է  կազմում : Հայոց պատմության ուսումնասիրումն 

ու լիարժեք ուսուցումը հայ ժողովրդի համար եղել,  և շարունակում է լինել կենսական 

անհրաժեշտություն: Դիմագրավելով պատմության արհավիրքներին ու 

պատերզմներին՝ յուրաքանչյուր հայիս պարտք է յուրացնել , զարգացնել ու հզորացնել 

մեր  երկիրն ու կերտել այնպիսի պատմություն, որով կհպարտանան դեռ բազում  

սերունդներ: Ուստի յուրաքանչյուր ուսուցչի պարտքն է ժամանակակից մեթոդներով 

այնպիսի դասպրոցես ստեղծել , որի ընթացքում աշակերտին հնարավորություն կտրվի 

մեծ հետաքրքրությամբ լսել դասն ու լինել դրա անմիջական մասնակիցը: Սույն 

աշխատանքում ներկայացված ուսումնական նյութերն ու առկա բազմաթիվ այլ   

ուսումնաօժանդակ  նյութերը կօգնեն հասնել մեր նպատակին, քանզի հայը ստեղծարար 

է, գիտակ ու միշտ պատրաստ քայել ժամանակաշրջանին համընթաց:  

Որպես  օրինակ հարկ է նշել, որ քննադատական մտածողությունը 

առաջացրեց Ֆրանսիական հեղափոխություն:Այն կուլ է տալիս անարդար 

գաղափարախոսությունները և վերաձևակերպում կամ փոխարինում դրանք ավելի 

արդարներով : Քննադատական մտածողությունը նայում է ապագային և 

իրականությանը մոտենալու նոր ուղիներ է առաջարկում։11 

 

 

                                                             
11 Քննադատական մտածողության իմաստը, https://hy.warbletoncouncil.org/pensamiento-critico-2206 : 

https://hy.warbletoncouncil.org/pensamiento-critico-2206

Բովանդակություն 

Ներածություն______________________________________էջ 1 

Ի՞նչ է քննադատական մտածողությունը____________________էջ 5 

Ի՞նչպես նպաստել սովորողների քննադատական մտածողության 

զարգացմանը պատմության դասին:  Ի՞նչ գործնական մեթոդներով հասնել 

վերոնշյալ խնդրի լուծմանը __________________________________էջ 6 

Եզրակացություն___________________________________ էջ 16 

Բովանդակություն__________________________________էջ 18 

Գրականության ցանկ ______________________________________էջ 19 

